
Tusagassiuutinut nalunaarut 

Inatsisartunut qinersineq 
 

Inatsisartunut ulloq 11.03.2025-imi qinersisoqassaaq. 
 
Allakkatigut taasinissamut periarfissaq Qinersisartut ulloq qinersivik sioqqullugu 
allakkatigut taasisinnaapput. Taasinerup piffissaq eqqorlugu takkunnissaa 
qulakkeerniarlugu, qinersisartut piffissaagallartillugu allakkatigut taasinissaannut 
kajumissaarneqarput. Kommunit allaffiini allakkatigut taasisoqarsinnaavoq. 
Allakkatigut taasinissaq ulloq qinersivik sapaatit akunneri tallimat sioqqullugit 
siusinnerpaamik aallartissinnaavoq, tassa immaappoq ulloq 04.02.2025. 
 
Qinigassat allattorsimaffianni nalunaarsorneqarpit? Qinersinermut peqataaniaruit 
Qitiusumik Inunnik Nalunaarsuiffik naapertorlugu kommunimi najugaqarfittut pisortatigut 
nalunaarsorsimaffinni nalunaarsorsimasariaqarputit. Illit akisussaaffigaat qinigassat 
allattorsimaffiannut eqqortumik nalunaarsorsimanissat qulakkiissallugu. Kommuni 
najugaqarfigisat nalunaarsorsimanerit uppernarsarniarlugu attaveqarfigissavat. 
 
Eqqumaffigiuk, kommunimi angerlarsimaffigisami qinigassat allattorsimaffiannut 
nalunaarsorsimassagaanni, najukkami allannguinerit ulloq qinersiviusoq sapaatit 
akunnerinik arfinilinnik sioqqullugu kommunimut nalunaarutigineqassammata. 
Najukkamik allannguinermut piffissaliussaq tassaavoq ulloq 28.01.2025. 
 
 
Annertunerusumik paasisaqarniaruit attaveqarfigiuk: 
Immikkoortortami pisortaq Aka Grønvold, akgr@nanoq.gl, 34 50 00. 

